
Mii ávžžuhit ohcat elektrovnnalaččat. Dat manná 
jođáneappot, lea sihkar ja unnida meaddinriska. 
Elektrovnnalaš ohcamis oažžu maiddái bagadallama 
dađistaga go deavdá skovi. 

Siidaosiid ja boazoservviid 
doarjjaohcan – siidaosiide

Ohcan ja dienasdieđuid skovi galgá sáddet 
stáhtahálddašeaddjái dan guohtunguovllus gosa 
siidaoassi gullá ovdal miessemánu 31.b.  

4. siiddu rájes leat eanet dieđut ohcama 
deavdima birra, ja mot sáhttá duođaštit dieđuid,
jus stáhtahálddašeaddji dan bivdá. 

Gávnnat eanet dieđuid ortnega ja njuolggadusaid 
birra www.landbruksdirektoratet.no siiddus.

Doarjagat maid sáhttá ohcat
     •    Buvttadanvuoitu
     •    Miesenjuovvandoarjja
     •    Njiŋŋelasnjuovvandoarjja
     •    Vásedin doaibmadoarjja nuoraide
     •    Vásedin doaibmadoarjja nissonolbmuide
     •    Ásahandoarjja
     •    Beallelaš-/ovttasássilasáhus

Siidaoasi jođiheaddji galgá sáddet sisa doarjjaohcama, ja son dat váldá vuostá doarjaga maid. Rubrihkain dás vuolábealde leat dieđut 
doarjagiid birra, ja das makkár dieđuid dárbbašit vai sáhttit meannudit ohcama. Áššemeannudeamis Stáhtahálddašeaddji atná dieđuid 
Eanandoallodirektoráhta vuođđoregistaris boazodoalu hárrái, boazodoallodieđáhusas, ja njuovahagaid njuovvanraporttain. Ii leat dárbu 
bidjat duođaštusaid mielddusin. Stáhtahálddašeaddji bivdá dárbbu mielde duođaštusaid sáddet. 

Doaibmajahki

Dieđut siidaoasi birra
Siidaoassekoda Org.nr. Orohat

Siidaoassejođiheaddji namma (oktavuođaolmmoš) Siidaoassejođiheaddji riegádan-/persovdnanr. 

Oktavuođaolbmo čujuhus Poastanr. Poastabáiki

Oktavuođaolbmo e-poasta Oktavuođaolbmo telefovdnanr. 

Siidaoassejođiheaddji namma Siidaoassejođiheaddji riegádan-/persovdnanr.

Čujuhus Poastanr. Poastabáiki

Kontonummar masa doarjaga máksá 

Doarjaga oppalaš eavttut

Doarjaga oažžumis gáibiduvvo ahte leat/leahppi sádden sisa boazodoallodieđáhusa doarjjajagi várás. Lassin leat eavttut čadnon 
ealáhatpenšuvnna vuostáiváldimii, boazolohkui ja bohccobierggu vuovdinsisabohtui.

Ealáhatpenšuvnna dieđut 
Eaktuduvvo ahte it oaččo ealáhatpenšuvnna álbmotealáhagas dan doaibmajagi masa ohcan guoská. Searvesiidaoasis sáhttá boarrásit 
náittosguoibmi/ovttasássi dattetge oažžut ealáhatpenšuvnna.

Oaččut go don/oažžubeahtti go doai ealáhatpenšuvnna álbmotealáhagas dán doaibmajagi?

  Juo         
In/ean, dahje         

Dušše boarrásit náittosguoibmi/ovttasássi oažžu ealáhatpenšuvnna (go lea searvesiidaoassi)

Boazologu dieđut  
Eaktun oažžut doarjaga lea ahte siidda boazolohku njukčamánu 31.b. doaibmajagis vástida bajit boazologu, mii lea mearriduvvon dohkkehu-
vvon doallonjuolggadusain. Mearrádusas gávdnojit moadde spiehkastaga, dat čilgejuvvojit bagadusas.  

Leago siidaoassi šiehtadan eará ládje juogadit boazologu siiddas, go dat maid stáhtahálddašeaddji lea mearridan? Jus nu lea, de ferte šiehta-
dus biddjot mielddusin ohcamii.  

  Juo         
li

Sisaboahtu biergovuovdimis 

Jus galgá oažžut doarjaga, de eaktuduvvo ahte siidaoassejođiheaddjis dan maŋemus kaleandarjagis lea leamaš unnimusat 50 000 
ru divatgeatnegas vuovdindienas (eksl.momsa) bohccobierggus iežas mearkkat bohccuin. Jus don ozat/doai ohcabeahtti dušše 
ásahandoarjaga, de ii biddjo unnimusdienas gáibádus.     

Don fertet/doai fertebeahtti deavdit biergovuovdima sisaboađuid dienasdieđuid skovvái (mielddus LDIR-649 S skovvái) ja bidjat mielddusin 
dán ohcanskovvái.

Leigo du/dudnos divatgeatnegas vuovdindienas iežat mearkkat bohccuid biergovuovdimis unnimusat 50 000 ru (eksl.momsa) maŋemus 
kaleandarjagi?

  Juo       
  
Ii, dahje         

  
Mun ozan/moai ohce dušše ásahandoarjaga

Buvttadanvuoitu (deavdde/deavdi dán jus ozat/ohcabeahtti dán doarjaga)

Doarjja meroštallo maŋemus kaleandarjagi bierggu vuovdindietnasis ja eará vuovdindietnasis bohccos mii gullá siidaoassái. Buvttadanvuoitu 
meroštallo siidaoassejođiheaddji bohccuid divatgeatnegas vuovdima dietnasis. Siidaoasi eará boazodolliide lea buot boazovuovdima dienas 
mielde meroštallamis.  

Jus siidaoasi sisaboahtu lea eanetgo 600 000 ru, de ii meroštallo buvttadanvuoitu. Jus olles eallu lea njuvvon ja siidaoassi heaittihuvvon, de 
sáhttá Eanandoallodirektoráhtta spiehkastit dán sisaboahtorájis.    

Fertet deavdit siidaoasi ollislaš sisaboađu biergovuovdimis ja eará bohccobuktagiid vuovdimis dienasdieđuid skovvái (mielddus LDIR-649 S) 
ja bidjat mielddusin ohcanskovvái.  

Mun ozan/moai ohce buvttadanvuoittu

Olles eallu lea njuvvon ja siidaoassi heaittihuvvon

Miesenjuovvandoarjja (deavdde/deavdi dán jus ozat/ohcabeahtti dán doarjaga)

Don/doai sáhttibeahtti oažžut doarjaga misiid ovddas mat leat njuvvon njuovahagas gaskal borgemánu 15.b. ja njukčamánu 31.b. Njuovahat 
ferte leat váldán atnui gorudiid optihkalaš guhkkodatmihtideami ja raporteren njuvvon bohccuid ja gálvohivvodaga raporterema 
láhkaásahusaid mielde. Doarjaga sáhttá maiddái oažžut misiid ovddas maid lea massán rádioaktivitehta geažil.

Mun ozan/moai ohce miesenjuovvandoarjaga misiid ovddas mat leat njuvvon njuovahagas 

Mun ozan/moai ohce miesenjuovvandoarjaga misiid ovddas maid leat massán rádioaktivitehta geažil

Njiŋŋelasnjuovvandoarjja (deavdde/deavdi dán jus ozat/ohcabeahtti dán doarjaga)

Don/doai sáhttibeahtti oažžut doarjaga njiŋŋelasaid ovddas mat leat njuvvon njuovahagas gaskal borgemánu 15.b. 2022 ja njukčamánu 
31.b. 2023. Njuovvandoarjaga oažžu dušše go njuovvá njiŋŋelasaid mat leat boarrásit go 2 jagi. Njuovahat ferte leat váldán atnui gorudiid 
optihkalaš guhkkodatmihtideami ja raporteren njuvvon bohccuid ja gálvohivvodaga raporterema láhkaásahusaid mielde.
 

Mun ozan/moai ohce njiŋŋelasnjuovvandoarjaga

Vásedin doaibmadoarjja nuoraide (deavdde/deavdi dán jus ozat/ohcabeahtti dán doarjaga)

Don/doai sáhttibeahtti oažžut doarjaga go nubbi siidoassejođiheaddji lea, dahje goappašat siidaoassejođiheaddjit leaba, vuollel 30 jagi 
ođđajagimánu 1.b. doaibmajagi.

Mun ozan/moai ohce vásedin doaibmadoarjaga nuoraide        

Vásedin doaibmadoarjja nissonolbmuide  (deavdde/deavdi dán jus ozat/ohcabeahtti dán doarjaga)

Sáhtát oažžut doarjaga jus leat nissonolmmoš ja akto siidaoassejođiheaddji, ja boazodoallu lea du váldoealáhus. Unnimusat 50 proseanta 
du sisaboađus ferte boahtit divatgeatnegas vuovdindietnasis iežat mearkkat bohcco bierggu njuovvamis, dahje bálkádietnasis mii boahtá 
boazodoallooahpahallibarggus jagi ovdal go váldet siidaoasi badjelasat.  

Mun ozan vásedin doaibmadoarjaga nissonolbmuide       

Mun duođaštan ahte lean akto siidaoassejođiheaddji, ja ahte   

Unnimusat 50 proseanta mu sisaboađus boahtá divatgeatnegas 
vuovdindietnasis iežan mearkkat bohccuid bierggu njuovvamis, 
dahje

Mus lea leamaš bálkádienas mii boahtá 
boazodoallooahpahallibarggus jagi ovdal go 
válden badjelasan siidaoasi. 

Ásahandoarjja (deavdde/deavdi dán jus ozat/ohcabeahtti dán doarjaga)

Don sáhtát/doai sáhttibeahtti oažžut doarjaga gitta 3 jagi go don oaččut siidaoasi sirdojuvvot dahje ásahuvvot dutnje ovdalgo deavddát 35 
jagi, dahje go siidaoassi sirdo dudnuide fárrolaga (beallelažžan dahje ovttasássin) ja nubbi dudnos lea vuollel 35 jagi dallego sirdojuvvui.

  Mun ozan/moai ohce ásahandoarjaga

Goas siidaoassi sirdui dahje ásahuvvui (bb/mm/jj)    

Beallelaš-/ovttasássilasáhus (deavdde/deavdi dán jus ozat/ohcabeahtti dán doarjaga)

Doai sáhttibeahtti oažžut doarjaga go leahppi náitalan dahje ovttasássit ja bargabeahtti bohccuiguin seamma siidaoasis, gos goappašagat 
leahppi siidaoasi jođiheaddjit ja eaiggádeahppi bohccuid. Ii dudnos goappásge galgga leat eanet go 250 000 ru persovdnadienas 
olggobealde boazodoalu maŋemus livnnetalmmuhusas. Stáhtahálddašeaddji sáhttá spiehkastit eaiggátvuođaeavttus jus leahppi 
náitalan/šaddan ovttasássit dán doaibmajagi.

Moai ohce beallelaš-/ovttasássilasáhusa

Moai barge goappašagat bohccuiguin seamma siidaoasis, ja letne goappašagat siidaoassejođiheaddji, ja

Eaiggádetne bohccuid seamma siidaoasis, dahje Náitaleimme/šattaime ovttasássit dán doaibmajagi

Persovdnasisaboahtu boazodoalu olggobealde

Siidaoassejođiheaddji namma Persovdnasisaboahtu boazodoalu olggobealde maŋemus 
livnnetalmmuhusas

Vuolláičála – dieđuid duođašteapmi 
(Go goappašat beallelaččat/ovttasássit leaba ovddasvástideaddji siidaoassejođiheaddjit, de galgaba goappašagat vuolláičállit. Molssaeaktun 
sáhttá bidjat mielddusin fápmudusskovi nuppi siidaoassejođiheaddjis) 

Mun duođaštan/moai duođaštetne ahte ohcama dieđut leat duođat ja ollislaččat. Mun dieđán/moai dihte ahte galggan/galge sáhttit 
vuđoleabbo duođaštit ohcama dieđuid, jus dan bivdet.   

Mun dovddan/moai dovde siidaosiid ja boazoservviid doarjjanjuolggadusaid láhkaásahusas, ja dieđán/ dihte ahte boasttu dahje 
váilevaš dieđut ohcamis sáhttá mielddisbuktit unnideami ja gáibádusa máksit doarjaga ruovttoluotta. Dieđán/dihte ahte boasttudieđut 
sáhttet mielddisbuktit ráŋggáštusovddasvástádusa ráŋggáštuslága mielde.  

Báiki ja beaivi Siidaoassejođiheaddji vuolláičála

Báiki ja beaivi Siidaoassejođiheaddji vuolláičála

Produksjonspremie - § 10 Statsforvalteren kan dispensere fra kravet om at begge ektefellene/samboerne må eie rein i samme 
siidaandel dersom ekteskapet/samboerskapet er inngått samme reindriftsår. Du/dere trenger ikke gi 
opplysninger om dette ut over opplysningene du/dere gir i søknaden.

Bagadus ohcama deavdimii 
Njuolggadusat
Doarjjaortnet čuovvu “Forskrift om tilskudd til siidaandeler og reinlag” (siidaosiid ja boazoservviid doarjagiid láhkaásahus) beaiváduvvon 
geassemánu 20.b. 2019. Liŋkka láhkaásahussii ja Eanandoallodirektoráhta cealkámušaid njuolggadusaide gávnnat landbruksdirektoratet.no 
siiddus Reindrift/Ordninger for reindrift/Tilskudd til siidaandeler og reinlag vuolde. 

Áigemearri sáddet ohcama Ohcanáigemearri lea miessemánu 31.b.

Ohcanskovvi ja dienasdieđuid skovvi (mielddus LDIR-649 B skovvái) ferte leat steampilastojuvvon poasttas 
dahje addon du boazoguohtunguovllu stáhtahálddašeaddjái ovdalgo miessemánu 31.b. nohká. 

Dieđut siidaoasi birra Siidaoasi jođiheaddji ohcá/jođiheaddjit ohcet ja vuostáiváldá/vuostáiváldet doarjaga siidaoasi bealis. 

Dákko galggat/galgabeahtti čállit dieđuid siidaoasi ja siidaoasi jođiheaddji/jođiheddjiid birra, makkár 
kontonummarii doarjja galgá máksot, ja oktavuođadieđuid maid stáhtahálddašeaddji galgá geavahit 
ohcama meannudeami oktavuođas. 

Makkár doarjagiid sáhttá 
oažžut

Siidaoassejođiheaddjái/-jođiheddjiide sáhttet čuovvovaš doarjagat juolluduvvot: 

       -    Buvttadanvuoitu
       -    Miesenjuovvandoarjja
       -    Njiŋŋelasnjuovvandoarjja
       -    Vásedin doaibmadoarjja nuoraide
       -    Vásedin doarjja nissonolbmuide
       -    Ásahandoarjja
       -    Beallelaš-/ovttasássidoarjja

Don ozat/doai ohcabeahtti dan doarjaga mii lea áigeguovdil dutnje/dudnuide dan bokte go duođaštat ahte 
ozat, ja deavddát dieđuid maid ohcanskovis ja dan mildosis bivdet. Dušše dat doarjagat, maid leat russen, 
meannuduvvojit. 

Doarjaga oppalaš eavttut Dákko galggat/galgabeahtti čállit dieđuid mat gusket dáid eavttuid árvvoštallamii. Jus doarjaga galgá 
oažžut, de fertejit čuovvovaš vuođđoeavttut ollašuhttot: 

Dieđut boarrásiidpenšuvnna birra Don fertet/doai fertebeahtti dieđihit oažžu go nubbi dudnos, dahje goappašagat ollislaš dahje oasse 
boarrásiidpenšuvnna NAV:s, dahje eará EØS-riikkas gaskal cuoŋománu 1.b. ja njukčamánu 31.b. dan 
doaibmajagis masa ohcan gullá. 

Don fertet/doai fertebeahtti merket rievttes molssaeavttu.

Duođaštus
Stáhtahálddašeaddji sáhttá bivdit du/dudno duođaštit ahte it/eahppi oaččo boarrásiidpenšuvnna. Dakkár 
duođašteapmi sáhttá earret eará leat duođaštus NAV:s, das ahte it/eahppi oaččo boarrásiidpenšuvnna 
maŋŋel devdon 62 jagi.

Dieđut boazologu birra Vai don oaččut/doai oažžubeahtti doarjaga, de ferte siidda boazolohku njukčamánu 31.b. 
doaibmajagis vástidit bajit boazologu, mii lea mearriduvvon dohkkehuvvon doallonjuolggadusain 
dahje Boazodoallostivrras. Jus boazodoallodieđáhus čájeha ahte siidda boazolohku ii vástit mearriduvvon 
boazologu, de sáhtát/sáhttibeahtti dattetge oažžut doarjaga, jus okta čuovvovaš molssaeavttuin lea 
ollašuhtton: 

a. Siida lea ráhkadan unnidanplána boazodoallolága § 60 goalmmát lađđasa mielde, ja siidaoasi boazolohku 
vástida dan, dahje 

b. Boazodoallostivra lea mearridan boazologu gorálaš unnideami boazodoallolága § 60 goalmmát lađđasa 
mielde, ja siidaoasi boazolohku vástida dan, dahje

c. Stáhtahálddašeaddji lea mearridan siidaoasi bajit boazologu boazodoallolága § 60 viđat lađđasa mielde 
oktan gullevaš láhkaásahusain, ja siidaoasi boazolohku vástida dan, dahje

d. Siidda siidaoasit leat šiehtadan boazologu juogadeami boazodoallolága § 60 guđat lađđasa mielde, ja 
siidoasi boazolohku vástida dan šiehtadusa, dahje

e. Siida lea mearridan bajit boazologu juohke siidaoassái boazodoallolága § 60 njealját lađđasa mielde, mas 
siidaosiid boazolohku oktiibuot ii rasttit siidda mearriduvvon bajit boazologu, ja siidaoasi boazolohku vástida 
dan, dahje  

f. Bustávat a–e eai guoskka siidaoassái, ja siidaoassi ii leat lokten iežas boazologu dan boazologu ektui mii 
siidaoasis lei jagi ovdal go siida rasttidii mearriduvvon bajit boazologu.  

Stáhtahálddašeaddjis leat dieđut a–c ja e–f molssaeavttuid birra. Danne don it/doai eahppi dárbbat dieđihit 
eará go dan jus siidaoassi lea šiehtadan eará boazologu juogadeami go dat maid stáhtahálddašeaddji lea 
mearridan (molssaeaktu d). 

Duođašteapmi
Boazologu eavttu meannudeapmái stáhtahálddašeaddji viežžá dieđuid boazodoallodieđáhusas, 
Eanandoallodirektoráhta vuođđoregistaris boazodoalu várás ja vejolaččat mearrádusas boazodoallolága 
§ 60 vuođul. 

Jus don leat/doai leahppi šiehtadan siidda siidaosiiguin eará boazologu juogadeami, go dat maid 
stáhtahálddašeaddji lea mearridan, de ferte dat šiehtadus biddjot mielddusin ohcamii.   

Sisaboahtu biergovuovdimis Jus dus/dudnos lea biergovuovdimis leamaš unnimus 50 000 ru divatgeatnegas sisaboahtu, eksklusiiva 
lassiárvodivada, maŋemus kaleandarjagi, de fertet/fertebeahtti dan duođaštit.  
 
Vuovdindienasdieđuid galgá čállit skovvái “mielddus LDIR-649 B skovvái” (geahča bagadusa dan birra 
sierra čuoggás).

Jus don ozat/doai ohcabeahtti ásahandoarjaga, de sáhtát/sáhttibeahtti russet dan. Dalle ii gáibiduvvo 
ahte dus/dudnos lea leamaš dakkár sisaboahtu biergovuovdimis, iige dárbbat bidjat dienasdieđuid skovi 
mielddusin. 

Duođašteapmi
Vuovdindietnasa eavttu meannudeapmái stáhtahálddašeaddji viežžá dieđuid boazodoallodieđáhusas, 
Eanandoallodirektoráhta vuođđoregistaris boazodoalu várás ja njuovvanraporttain maid njuovahagat 
sáddejit Eanandoallodirektoráhttii.  

Lassin sáhttá stáhtahálddašeaddji bivdit du/dudno duođaštit dieđuid. Dakkár duođašteapmi sáhttá 
ovdamearkka dihte leat vuovdinbábir/rehket, mii čájeha bohccobierggu vuovdima/jođiheami, goas biergu 
lea lágiduvvon ja máksin(gáibádus).      

Buvttadanvuoitu Don sáhtát/doai sáhttibeahtti oažžut gitta 38 proseanta buvttadanvuoittu siidaoasi buot boazoeaiggádiid 
oktasaš vuovdinsisaboađus. 

Vuovdindietnasa dieđuid galgá deavdit skovvái “mielddus LDIR-649 B skovvái” (geahča bagadusa dan 
skovi birra sierra čuoggás). 
 
Duođašteapmi
Buvttadandoarjaga ohcamiid meannudeapmái stáhtahálddašeaddji viežžá dieđuid 
boazodoallodieđáhusas, Eanandoallodirektoráhta vuođđoregistaris boazodoalu várás ja 
njuovvanraporttain maid njuovahagat sáddejit Eanandoallodirektoráhttii.  

Lassin sáhttá stáhtahálddašeaddji bivdit du/dudno duođaštit dieđuid. Dakkár duođašteapmi sáhttá 
ovdamearkka dihte leat vuovdinbábir/rehket, mii čájeha makkár buvtta lea vuvdon/jođihuvvon, goas gálvu 
lágiduvvui ja máksin(gáibádus).   
 

Miesenjuovvandoarjja Don sáhtát/doai sáhttibeahtti oažžut gitta 500 ru doarjaga juohke miesi nammii. 

Doarjja guoská maiddái misiide, mat leat njuvvon ja bálkestuvvon njuovahagas, ja misiid maid leat massán 
rádioaktivitehta geažil.

Duođašteapmi
Miesenjuovvandoarjaga ohcamiid meannudeapmái stáhtahálddašeaddji viežžá dieđuid njuovvanraporttain 
maid njuovahagat sáddejit Eanandoallodirektoráhttii.  

Lassin sáhttá stáhtahálddašeaddji bivdit du/dudno duođaštit dieđuid. Dakkár duođašteapmi 
sáhttá ovdamearkka dihte leat njuovvanbábir mii čájeha galle miesi leat njuvvon, ja duođašteapmi 
biebmobearráigeahčus dahje šibitdoavtterinstituhtas das galle miesi leat massán rádioaktivitehta geažil. 

Njiŋŋelasnjuovvandoarjja Don sáhtát/doai sáhttibeahtti oažžut gitta 500 ru doarjaga juohke njiŋŋelasa ovddas, mii lea boarráseabbo 
go 2 jagi.  

Duođašteapmi
Njiŋŋelasnjuovvandoarjaga ohcamiid meannudeapmái stáhtahálddašeaddji viežžá dieđuid 
njuovvanraporttain maid njuovahagat sáddejit Eanandoallodirektoráhttii.

Lassin sáhttá stáhtahálddašeaddji bivdit du/dudno duođaštit dieđuid. Dakkár duođašteapmi sáhttá 
ovdamearkka dihte leat njuovvanbábir mii čájeha galle njiŋŋelasa leat njuvvon
 

Vásedin doaibmadoarjja 
nuoraide

Don sáhtát/doai sáhttibeahtti oažžut gitta 40 000 ru doarjaga.

Duođašteapmi
Nuoraid vásedin doaibmadoarjaga ohcamiid meannudeapmái stáhtahálddašeaddji viežžá dieđuid 
Eanandoallodirektoráhta vuođđoregistaris boazodoalu várás

Vásedin doaibmadoarjja 
nissonolbmuide

Sáhtát oažžut gitta 25 000 ru doarjaga.

Fertet merket ovtta dáin molssaeavttuin:

Go unnimusat 50 proseanta du sisaboađus boahtá divatgeatnegas dietnasis iežat mearkkat bohccobierggu 
vuovdimis, de lohkko boazodoallu du váldoealáhussan. Buot boazobiergojohtu njuovahahkii dahje earáide, 
sihke gálvvuid lágideapmi ruđa vuostá, ja gálvvuid lonohallan (lonuhusgávpi), rehkenasto divatgeatnegas 
sisaboahtun.

Jus dus eai leat leamaš dakkár sisaboađut bohccobierggu jođiheamis, de sáhtát goitge oažžut doarjaga 
jus ledjet boazodoallooahpahalli jagi ovdalgo váldet siidaoasi badjelasat, ja unnimusat 50 proseanta du 
sisaboađus boahtá oahpahallibarggus dan jagi.
 
Duođašteapmi
Nissonolbmuid vásedin doaibmadoarjaga ohcamiid meannudeapmái stáhtahálddašeaddji viežžá 
dieđuid boazodoallodieđáhusas, Eanandoallodirektoráhta vuođđoregistaris boazodoalu várás ja vejolaččat 
njuovvanraporttain maid njuovahagat sáddejit Eanandoallodirektoráhttii.

Lassin sáhttá stáhtahálddašeaddji bivdit du duođaštit dieđuid. Dakkár duođašteapmi sáhttá ovdamearkka 
dihte leat vuovdinbábir/rehket, virgáibidjanšiehtadus ja dienasdieđut maid bargoaddi ja/dahje vearroetáhtta 
sáhttá duođaštit. 
  

Ásahandoarjja Don sáhtát/doai sáhttibeahtti oažžut ásahandoarjaga siidaoasi ceggemii. Doarjja lea gitta 120 000 ru 
vuosttaš jagi maŋŋel sirdima/ásaheami, ja gitta 100 000 ru juohke jagi guokte boahttevaš jagi maŋŋel 
sirdima/ásaheami. Doarjaga sáhttá oažžut eanemusat 3 jagi. Dus/dudnos ii dárbbat leamaš 
vuovdinsisaboahtu bohccuin vai sáhttá oažžut doarjaga.

Don fertet /doai fertebeahtti dieđihit makkár beaivvi don ásahit /doai ásaheidde siidaoasi, dahje goas don 
váldet /doai válddiide badjelasat/badjelasade siidaoasi ovddit siidaoassejođiheaddjis.

Duođašteapmi
Ásahandoarjaga ohcamiid meannudeapmái stáhtahálddašeaddji viežžá dieđuid boazodoallodieđáhusas, 
Eanandoallodirektoráhta vuođđoregistaris boazodoalu várás ja stáhtahálddašeaddji mearrádusas sirdima/
ásaheami dohkkeheami hárrái.  

Lassin sáhttá stáhtahálddašeaddji bivdit du duođaštit ásaheami/sirdima eará ládje, jus lea dárbu.
 

Beallelaš-/ovttasássilasáhus Sáhttibeahtti oažžut gitta 30 000 ru doarjaga.

Fertebeahtti duođaštit ahte doai goappašagat bargabeahtti bohccuiguin seamma siidaoasis ja leahppi 
siidaoassejođiheaddjit. Lassin fertebeahtti duođaštit ahte juogo eaiggádeahppi bohccuid seamma siidaoasis, 
dahje ahte náitaleidde/šattaide ovttasorrut dan boazodoallojagi masa ohcan guoská.

Ii sáhte oažžut beallelaš-/ovttasássilasáhusa jus nuppis dahje goappašagain lei eanet go 250 000 ru 
persovdnadienas olggobealde boazodoalu maŋemus livnnetalmmuhusas. Fertebeahtti dieđihit mii dudno 
persovdnasisaboahtu lei olggobealde boazodoalu maŋemus vearrorehketdoalus. Persovdnasisaboahtu 
lea dudno ollislaš sisaboahtu persovnnalaš vearromáksin, omd. bálká ja eará buhtadus barggu, 
penšuvdnasisaboahtu, buohcanruhta, beaiveruhta je. vr. vearrolága § 12-2. Buhtadus 
luohttámušdoaimmas boazodoalus rehkenastojuvvo sisaboahtun boazodoalus.

Duođašteapmi
Beallelaš-/ovttasássidoarjaga ohcamiid meannudeapmái stáhtahálddašeaddji viežžá dieđuid 
boazodoallodieđáhusas ja Eanandoallodirektoráhta vuođđoregistaris boazodoalu várás.

Lassin sáhttá stáhtahálddašeaddji bivdit dudno duođaštit dieđuid maid addibeahtti ohcamis. Dakkár 
duođašteapmi sáhttá earret eará leat duođaštus álbmotregistaris náittusdili/oktasaš čujuhusa hárrái, ja 
maŋemus vearrorehketdoallu.  

Mielddus LDIR-649 S:i 
Siidaoasi sisaboađut

Oppalaččat
Mildosis leat guokte oasi, mas 1. oassái galggat/galgabeahtti deavdit siidaoassejođiheaddji/-jođiheddjiid 
dietnasa bierggu ja eará bohccobuktagiid vuovdimis, ja nuppi oassái fas eará boazodolliid dietnasa bierggu 
ja eará bohccobuktagiid vuovdimis. Dietnasa galgá čállit momsa haga. 

Vuovdindienas lea buot gálvojohtu, namalassii gálvvuid lágideapmi mávssu vuostá. Sihke gálvvuid 
lágideapmi ruđa vuostá, ja gálvvuid lonohallan (lonuhusgávpi), rehkenasto gálvojohtun ja sáhttá čállit dása. 

Bonus (liigebuhtadus) njuovahagas rehkenasto vuovdindienasin, ja sáhttá čállit dása. Bohccobierggu váldin 
iežas atnui, ii rehkenastojuvvo dienasin/gálvojohtun, iige dan galgga čállit dása. 

Vuovdindietnasa maid čálát, ferte leat dinejuvvon maŋemus kaleandarjagi, namalassii bohccobierggu ja 
eará bohccobuktagiid lágideapmi ferte dahkkon ovdal juovlamánu 31.b. dan kaleandarjagi ovdal go ozat/
ohcabeahtti, vaikko máksu bođii easka boahttevaš jagi. 

Galgá deavdit vuovdindietnasa duššefal daid bohccuid ovddas mat leat sihke njuvvon ja jođihuvvon Norggas. 
Spiehkasteapmi dan njuolggadusas leat bohccot mat gullet olgoriikka gieđahallama ortnegii, namalassii ahte 
bohccobuvtta lea máhcahuvvon ruovttoluotta maŋŋel go lea gieđahallon olgoriikkas. Dakkár oktavuođas lea 
Eanandoallodirektoráhtta dahkan mearrádusa das ahte boazu gullá dan ortnegii.  

Oassi 1 Siidaoassejođiheaddji sisaboahtu bierggu ja eará bohccobuktagiid vuovdimis
Dákko galggat/galgabeahtti deavdit iežat/iežaideatte divatgeatnegas dietnasa bohccobierggu ja eará 
bohccobuktagiid vuovdimis. Jus leat guokte siidaoassejođiheaddji, de galgá čállit dietnasiid oktii. 
 
Dán oassái sáhtát/sáhttibeahtti dušše deavdit dietnasa mii lea divatgeatnegahtton. “Divatgeatnegas 
vuovdindietnasiin” oaivvilduvvo gálvojohtu mii lea divatgeatnegas lassiárvodivatlága bokte.   
 
Dienas bierggu ja eará bohccobuktagiid vuovdimis (earret dienas iežas dáidaga vuovdimis) lea 
divatgeatnegas lassiárvodivatlága bokte, ja daid sáhttá čállit dása. 
  
Dietnasiid deavdin kolonnaide:  

Ráidui “Norgga njuovahagaide vuovdima dienas ja bonus” galggat/galgabeahtti čállit bonusa ja sisaboađu 
bohccobierggu vuovdimis Norgga njuovahagaide.
Ráidui “dienas priváhttanjuovvama vuovdimis Norggas” galggat/galgabeahtti čállit sisaboađu bohccobierggu 
vuovdimis Norggas, mii ii leat njuovahahkii vuvdon.
Ráidui “dienas bierggu vuovdimis mii gullá olgoriikka gieđahallama ortnegii” galggat/galgabeahtti čállit vejolaš 
sisaboađu bohccobierggu vuovdimis, dallego dat gullá olgoriikka gieđahallama ortnega vuollái. 
Ráidui “Vuovdindienas eará bohccobuktagiin – vuovdin Norggas” galggat/galgabeahtti čállit sisaboađu 
eará buktagiid vuovdimis, go bohccobierggu (earret dienas iežas dáidaga vuovdimis, mii lea dahkkon 
bohccobuktagiin).  
Ráidui “Vuovdindienas eará bohccobuktagiin – mat gullet olgoriikka gieđahallama ortnega vuollái” galggat/
galgabeahtti čállit sisaboađu eará bohccobuktagiid vuovdimis, mii gullá olgoriikka gieđahallama ortnegii.                                 

 
Oassi 2 Siidaoasi eará boazodolliid sisaboađut  
Dákko galggat/galgabeahtti deavdit eará miellahtuid vuovdindietnasa. Ii gáibiduvvo ahte dát 
vuovdindietnasat leat divatgeatnegahtton lassiárvodivatlága vuođul. 

Vuovdindietnasa, maid čállá dása, ferte boahtit bohcco buvttadeamis ja muohkadeamis, ovdamearkka 
dihte biergu, náhkki, čoarveduodji, dákti jnv. 

Dietnasa, mii ii boađe bohcco buvttadeamis ja muohkadeamis, nugo turisten, heargeláigoheapmi, 
viessoláigoheapmi boazodoalus dahje dienas bivdima/guolásteami dahje murjema láigoheamis 
guohtuneatnamis, ii galgga deavdit dása. Seamma guoská dietnasii ealihanbohccuid vuovdimis.  

Dietnasiid deavdin kolonnaide:

Kolonnai “siidaoasi boazodoalli namma” galggat/galgabeahtti čállit dan boazodoalli nama, geasa dietnasat 
gullet.
Kolonnai “njuovahagaide vuovdima dienas ja bonus” galggat/galgabeahtti čállit sisaboađu bohccobierggu 
vuovdimis Norgga njuovahagaide.
Kolonnai “dienas priváhttanjuovvama vuovdimis” galggat/galgabeahtti čállit sisaboađu bohccobierggu 
vuovdimis Norggas, mii ii leat njuovahahkii vuvdon.
Kolonnai “Vuovdindienas eará bohccobuktagiin” galggat/galgabeahtti čállit sisaboađu eará buktagiid 
vuovdimis, go bohccobierggu.
Kolonnai “Vuovdindienas mii boahtá olgoriikka gieđahallamis” galggat/galgabeahtti čállit sisaboađu 
bohccobierggu ja eará bohccobuktagiid vuovdimis, mii gullá olgoriikka gieđahallama ortnega vuollái.              

Vuolláičála – 
dieđuid duođašteapmi 

Dákko galggat/galgabeahtti duođaštit ahte dovddat/dovdabeahtti siidaosiid ja boazoservviid 
doarjjanjuolggadusaid láhkaásahusas, ja ahte ohcama ja mildosa dieđut leat riekta ja ollislaččat. 
Danne lea dehálaš ahte don duođai dovddat láhkaásahusa sisdoalu.  

Ohcan ja dan dieđut duođaštuvvojit ohcci vuolláičállima bokte. Go lea searvesiidaoassi, de fertejit 
goappašat siidaoassejođiheaddjit vuolláičállit. 

Diehtu sierralobi birra Stáhtahálddašeaddji ja Eanandoallodirektoráhtta sáhttet earenoamáš oktavuođain spiehkkasit 
láhkaásahusa mearrádusain. Ahte juoga lea “earenoamáš dáhpáhus” mearkkaša váldonjuolggadussan 
ahte dat ferte leat sierranas ja eahpedábálaš dilálašvuohta, mii spiehkkasa dábálaš dilis. 
Sierralobivejolašvuohta lea biddjon sihkkarvuođaventiilan dakkár dáhpáhusaide, maid láhkaaddi ii 
máhttán einnostit dallego njuolggadus dahje eaktu mearriduvvui. 

Lea dehálaš ahte attát/addibeahtti dan dieđu maid hálddašeaddji dárbbaša vai beassá árvvoštallat 
sáhttágo addit sierralobi, ja ahte don attát/doai addibeahtti dan nu jođánit go vejolaš. 

Dieđuid sáhttá bidjat sierra skovvái, ja sáddet oktan ohcamiin du boazoguohtunguovllu 
stáhtahálddašeaddjái. Stáhtahálddašeaddji sádde dieđuid viidásit Eanandoallodirektoráhttii, 
dallego lea Eanandoallodirektoráhtta mii sáhttá juolludit sierralobi. 

Čuovvovaš mearrádusaid vuođul sáhttá addit sierralobi:

Ohcanáigemearri 
- § 6

Stáhtahálddašeaddji sáhttá spiehkastit ohcanáigemearis jus du/dudno guovdu dáhpáhuvai juoga 
vuorddekeahtes dáhpáhus, mii dagahii ahte don/doai eahppi beassan sáddet sisa ohcama ovdalgo 
áigemearri nogai. Ovdamearkka dihte jus don/doai duođalaččat roasmmehuvvet/roasmmehuvaide 
dahje buohccájit/buohccáide jur ovdalaš ohcanáigemeari, dahje vuorddekeahtes dáhpáhusaid 
oktavuođas nugo dálkkádatrievdamat, garra dálki, rihtu, lihkohisvuohta jnv. 

Buvttadanvuoitu
 - § 10

Eanandoallodirektoráhtta sáhttá addit sierralobi spiehkkasit 600 000 ru dienasrájis divatgeatnegas 
vuovdindietnasis, jus siidaoassi heaittihuvvo ja olles ealu njuovvá. Dan birra it/eahppi dárbbat dieđihit 
eanetgo dan maid čálát/čállibeahtti ohcamii.  

Beallelaš-/ovttasássilasáhus
 - § 13

Stáhtahálddašeaddji sáhttá spiehkastit dan gáibádusas ahte goappašat beallelaččat/ovttasássit ferteba 
eaiggádit bohccuid seamma siidaoasis, jus leaba náitalan/šaddan ovttasássit seamma boazodoallojagi. 
Dan birra it/eahppi dárbbat dieđihit eanetgo dan maid čálát/čállibeahtti ohcamii. 

Oppalaš sierralobivejolašvuohta 
- § 18

Eanandoallodirektoráhtas lea oppalaš vejolašvuohta spiehkastit láhkaásahusa mearrádusain. 

